
[bookmark: _GoBack]Բարձրագույն դատական խորհուրդը գտնում է, որ դատական իշխանության բյուջետային պլանավորումը պետք է հստակ ծրագրանպատակային բնույթ ունենա՝ ներառելով ընթացիկ, կարճաժամկետ և ռազմավարական խնդիրների ներդաշնակ լուծումը: Օրակարգային խնդիր է նաև ըստ դատարանների և Դատական դեպարտամենտի կենտրոնական ու առանձնացված ստորաբաժանումների ֆինանսական կառավարման ու կատարման վերահսկման միջազգային չափորոշիչներին համապատասխանող թափանցիկ համակարգի ներդրումը:
Ուսումնասիրության փուլում են նման համակարգերի գործողության բնույթն ու առանձնահատկություններն Արևելյան ու Արևմտյան Եվրոպայի մի շարք երկրներում, ինչպես նաև այս ոլորտում էլեկտրոնային կառավարման հնարավորությունների տեղայնացման խնդիրները:
Բարձրագույն դատական խորհուրդը դատավորի և դատարանի անկախության երաշխավորման իր սահմանադրական առաքելության իրականացման նպատակով լիազորությունների ստանձնման պահից խնդիր է դրել հետևողական ու արդյունավետ աշխատանքի շնորհիվ.
· երաշխավորել դատական իշխանության համարժեք տեղն ու դերն իշխանությունների բաժանման ու հավասարակշռման համակարգում,
· ապահովել դատավորների ու դատարանների գործառութային, կառուցակարգային, նյութական ու սոցիալական անկախության անհրաժեշտ ու բավարար երաշխիքներ,
· էապես բարձրացնել հանրային վստահությունն արդարադատության նկատմամբ,
· նախադրյալներ ստեղծել իրավունքի գերակայության սկզբունքի հետևողական իրացման, մարդու հիմնական իրավունքների ու ազատությունների անմիջական գործողության համար,
· արդարադատության ոլորտում նվազագույնի հասցնել կոռուպցիոն ռիսկերը,
· ներդնել առաջադիմական էլեկտրոնային արդարադատության ու մշտադիտարկման համակարգեր,
· էապես կրճատել արդարադատության ծախսատարությունը,
· որակական փոփոխություններ իրականացնել դատարանի մատչելիության ու ողջամիտ ժամկետներում գործերի քննության հիմնարար սկզբունքների իրացման համար,
· բարձրացնել դատական ծառայողների որակն ու պատասխանատվությունը:
[bookmark: bookmark1]Բարձրագույն դատական խորհրդի գլխավոր նպատակն է նախադրյալներ ստեղծել Հայաստանում ձևավորելու արդարադատության անկախության, անաչառության, մատչելիության, թափանցիկության, հաշվետվողականության և արդյունավետության նոր մշակույթ:
Բարձրագույն դատական խորհուրդը լիազորությունների ստանձնման պահից իր գործունեության հիմքում դրել է հետևյալ սկզբունքները.
- դատական իշխանությունը դիտարկել ոչ թե որպես ինստիտուտների համակարգ, այլ իշխանությունների բաժանման ու հավասարակշռման համակարգում իր համարժեք տեղն ու դերն ունեցող իշխանություն,
-   դատական իշխանության գերխնդիրը համարել իրավունքի գերակայության սկզբունքի հետևողական իրացումը և մարդու արժանապատվության ու հիմնական իրավունքների երաշխավորումը,
 - Հայաստանի Հանրապետությունում արդարադատության հիմնական բնութագրիչները պետք է դառնան անկախությունը, անաչառությունը, արդյունավետությունը և մատչելիությունը, 
- դատական իշխանության հանրային հաշվետվողականության ապահովումը դիտարկել որպես արդարադատության նկատմամբ հանրային վստահության գլխավոր երաշխիք, 
- դատավորի մասնագիտական որակների, ներքին անկախության ու պատասխանատվության հետևողական բարձրացման, բարեվարքության արդի որակների արմատավորման, մարդու իրավունքների ու ազատությունների երաշխավորի առաքելության լիարժեք ստանձնման ճանապարհով ապահովել դատարանի նկատմամբ հանրային ընկալման արմատական վերափոխումը, 
- առաջնահերթ խնդիր համարել իշխանության տարբեր մարմինների, միջազգային կառույցների, քաղաքացիական հասարակության, զանգվածային լրատվության միջոցների հետ լայն գործընկերային մոտեցումների արմատավորումը:
Հիշյալ սկզբունքներից ու մոտեցումներից ելնելով Բարձրագույն դատական խորհուրդն իր գործունեության անցած ամիսների ընթացքում իրականացրել է իրավիճակի համակարգային բազմագործոն ախտորոշում, անհետաձգելի, ընթացիկ ու ռազմավարական խնդիրների հստակեցում, մշակել է դրանց լուծման հայեցակարգային մոտեցումներն ու ռազմավարական հիմնական ուղղությունները:
Համակողմանի ու փորձագիտական բազմագործոն վերլուծությունների արդյունքում բացահայտվել են համակարգային անկատարության նեղ տեղերն ու սև խոռոչները: Կան մտահոգիչ, գուցե՝ նաև տագնապ հնչեցնող իրողություններ. օրինակ, էլեկտրոնային արդարադատության արմատավորման, արխիվների թվայնացման, գործավարության կազմակերպման, դատավորների օպտիմալ ծանրաբեռնվածության, արդարադատության մեծ ծախսատարության հարցերում, որոնցով  Հայաստանն այսօր զիջում է ոչ միայն եվրոպական առաջատար երկրներին, այլև՝ ընդհուպ նախկին ԽՍՀՄ գրեթե բոլոր երկրներին: Այս ոլորտի համար նախկինում ներգրավված դրամաշնորհային և այլ միջոցներն էական  արդյունք չեն արձանագրել,
-այլ կերպ, քան «սև խոռոչներ» չի կարելի չբնութագրել իրավիճակները՝ կապված դատական արխիվների, արդարադատության ծախսատարության, դատական գործավարության, դատական գործերի տարիներով, ընդհուպ՝ տասնամյակներով ձգձգումների հետ, ինչին հաճախ անդրադառնում են նաև քաղաքացիներն ու փաստաբանները:
Արդարադատության Արդյունավետության Եվրոպական Հանձնածողովը (CEPEJ), որը ստեղծվել է Եվրախորհրդի Նախարարների Կոմիտեի կողմից, պարբերաբար անդրադառնում է դատական համակարգերի համար բավարար և արդարացի միջոցների առկայության խնդրին: Մասնավորապես, իր «Նոր նպատակ արդարադատության համակարգերի համար. յուրաքանչյուր դատական գործի վարումն արդյունավետ և կանխատեսելի ժամանակաշրջանում» ծրագրում անդրադառնալով այս խնդրին Հանձնաժողովը գտնում է, որ «...արդարադատությունը չի կարող գործել առանց հետևյալ ռեսուրսների. 
•	համապատասխան կրթություն ստացած և լավ վարձատրվող դատավորների, դատական ծառայողների և դատական աշխատակիցների անձնակազմի,
•	լավ վերանորոգված նստավայրերի,
•	դատավարությունների վարման, դատական գրառումների կատարման, ձայնագրման և հրապարակման համար անհրաժեշտ սարքավորումների և այլն... »: 
Այնուհետև Հանձնաժողովը գտնում է, որ «...յուրաքանչյուր պետություն պատասխանատվություն է կրում ապահովելու արդարադատություն իրականացնողներին անհրաժեշտ միջոցներով»:
Միաժամանակ, հանձնաժողովը սահմանում է, որ «...միջոցները պետք է լինեն հասանելի, կառավարելի և լինեն ձևավորված հստակ նպատակների հիման վրա կազմված գործողությունների և կառավարման ծրագրերով»:
Դատական մարմինների բյուջետավորման գործընթացի հիմքում ընկած գործառույթների  իրավական կարգավորման խնդրի հետ միասին՝ կարևոր հանգամանք է նաև անհրաժեշտ միջոցների երաշխավորված հասանելիության ապահովումը: Այլ կերպ ասած, բացի իրավական երաշխիքներից, անհրաժեշտ է ապահովել նաև ֆինանսական երաշխիքներ:
Դատական համակարգի բնականոն և արդյունավետ գործունեության հիմնական և առաջնային պահանջներից է դատական համակարգի զարգացմանը զուգընթաց նրա պատշաճ ‎ֆինանսավորումը: Թեր‎ֆ‎ինանսավորման արդյունքում առաջացած դատարանների դժվարությունները դառնում են հազարավոր անձանց դժվարությունները: Դա հիմք է տալիս նրանց կորցնելու վստահությունը ոչ միայն դատական իշխանության, այլ նաև` պետության կողմից քաղաքացիների օրինական շահերի պաշտպանության նկատմամբ: 
 ՄԱԿ-ի Գլխավոր Ասամբլեայի կողմից ընդունված /40/146 13 դեկտեմբերի 1985 թվական/ դատական իշխանության անկախության հիմնական սկզբունքների համաձայն, յուրաքանչյուր պետություն պարտավոր է հատկացնել բավարար միջոցներ, որպեսզի դատական իշխանությունը կարողանա պատշաճ ձևով իրականացնել իր լիազորությունները: Նմանօրինակ նորմատիվ պահանջ է պարունակում նաև ՀՀ դատական օրենսգրքի 38-րդ հոդվածի 2-րդ կետը, համաձայն որի` Բարձրագույն դատական խորհրդի և դատարանների ֆինանսավորումը պետք է իրականացվի այնպես, որ ապահովվեն դրանց բնականոն գործունեության համար անհրաժեշտ բոլոր ծախսերը:
Դատական համակարգի և, ընդհանրապես, պետական համակարգի ֆինանսավորման ոլորտում պետք է գերակայեն ՀՀ կառավարության կողմից հաստատված երկարաժամկետ ծրագրով որդեգրած և հաստատված սկզբունքները:
 Հաշվի առնելով վերոգրյալը՝ Բարձրագույն դատական խորհրդի և դատարանների ՀՀ 2026-2028թթ. միջնաժամկետ ծախսերի ծրագրում և ՀՀ 2026թ. բյուջետային հայտում Բարձրագույն դատական խորհրդի կողմից ներկայացվում են ռազմավարական  ուղղություններ: Բոլորը փոխկապակցված ու փոխլրացնող են, մոտեցումը համակարգային է, հատվածական կամ այսրոպեական լուծումները չեն կարող ակնկալվող արդյունքներն ապահովել: Հստակ առանձնացվում են ճգնաժամային և ֆունկցիոնալ կառավարման խնդիրներ:
Բարձրագույն դատական խորհրդի և դատարանների ՀՀ 2026-2028թթ. միջնաժամկետ ծախսերի ծրագրի և ՀՀ 2026թ. բյուջետային հայտի կազմման ժամանակ հատկապես կարևորվել են այնպիսի նպատակային ծրագրերի իրականացումը, որոնք վերաբերում են.
- դատական գործերի կառավարման ժամանակակից թվայնացված համակարգին,
- արդարադատության համակարգային մշտադիտարկմանը,
- արդարադատության ծախսատարության կրճատմանը,
- դատական արխիվների և ընթացիկ գործերի ամբողջական թվայնացման համակարգի արմատավորմանը,
- դատարանների շենքային ու նյութատեխնիկական պայմանների որակական բարելավմանը,
- դատարանների ու դատավորների նյութական ու սոցիալական անկախության անհրաժեշտ ու բավարար երաշխիքների ապահովմանը, 
- դատավորների օպտիմալ ծանրաբեռնվածության ապահովմանը, նրանց գործունեության գնահատման՝ օբյեկտիվ չափանիշների վրա խարսխված համակարգի ներդրմանը և այլն:
Դրանք բոլորն անհրաժեշտ պայմաններ են սուբյեկտիվ գործոնի ազդեցությունը նվազագույնի հասցնելու, անկախ, անաչառ, մատչելի, արդյունավետ ու հաշվետու արդարադատություն ունենալու համար, ինչն էլ իր հերթին կհանգեցնի ՀՀ-ում մակրոտնտեսական ցուցանիշների բարելավմանը, մասնավորապես՝ զգալի կավելանան ներդրումները, ինչն էլ մեծապես կնպաստի ՀՆԱ-ի աճին: 
Աշխատողների աշխատավարձեր և հավելավճարներ /411100/

Եվրոպայի խորհրդի Արդարադատության արդյունավետության եվրոպական հանձնաժաղովի (CEPEJ) կողմից կատարված և 2018 թվականին հրապարակված՝ «Եվրոպական դատական համակարգեր. Արդարադատության արդյունավետություն և որակ» վերտառությամբ ուսումնասիրության շրջանակներում արձանագրվել է, որ Հայաստանի Հանրապետությունը 2016 թվականի դրությամբ դատական իշխանությանը պետական բյուջեից կատարվող հատկացումների և բնակչության թվի հարաբերակցության առումով զիջում է Եվրոպայի խորհրդի գրեթե բոլոր պետություններին: Նշված ուսումնասիրության համաձայն՝ Հայաստանի Հանրապետության պետական բյուջեից մեկ շնչին դատական իշխանությանը հատկացվող գումարը կազմում է մոտ 8€, ինչը մոտ 8 անգամ ցածր է միջին եվրոպական ցուցանիշից (64€): Միևնույն ժամանակ հարկ է նշել, որ տարբեր երկրների դատավորների աշխատավարձերի համեմատական վերլուծությունից պարզ է դառնում, որ Հայաստանի Հանրապետությում դատավորի համար սահմանված աշխատավարձը կրկին անհամեմատ զիջում է Եվրոպայի խորհրդի գրեթե բոլոր պետություններին: Ավելին՝ Հայաստանի Հանրապետությում դատավորի համար սահմանված աշխատավարձը զիջում է նույնիսկ այն երկրների դատավորների աշխատավարձին, որոնցում բնակչության մեկ շնչի հաշվով  ՀՆԱ-ի ցուցանիշն ավելի ցածր կամ մոտ է Հայաստանի Հանրապետության ՀՆԱ-ի ցուցանիշին:
Անկախ, անաչառ, մատչելի, արդյունավետ ու հաշվետու արդարադատություն ունենալու համար, նախևառաջ, անհրաժեշտ է ձևավորել մի շարք երաշխիքների համակարգ, որոնք մասնավորապես առնչվում են արդարադատության իրականացմանը մասնակցող, արդարադատությունն իրականացնող պաշտոնատար անձանց, և օրենսդրական դաշտի կատարելագործմանը: Այստեղ առաջին հերթին կարևորվում է համապատասխան իրավական և սոցիալական երաշխիքների ապահովումը:
Պետք է նշել, որ Կայուն զարգացման ծրագրում (ԿԶԾ), որում սահմանված են ՀՀ կառավարության հիմնական ռազմավարական գերակայությունները, խոսվում է իրավական և սոցիալական երաշխիքների ապահովման անհրաժեշտության մասին: Միաժամանակ, նշվում է, որ պետական ծառայողների աշխատավարձերի բարձրացումը կառավարման ապարատում և դատական համակարգում բարեփոխումների իրականացման հաջողության հիմնական գրավականը և այդ ոլորտներում կոռուպցիայի դեմ պայքարի կարևորագույն ուղղություններից է: Այն հանդիսանում է նաև կառավարության հակակոռուպցիոն ծրագրի հիմնական միջոցառումներից մեկը: 
Միևնույն ժամանակ հարկ է նշել, որ Բարձրագույն դատական խորհրդի և դատարանների ՀՀ 2026-2028թթ. միջնաժամկետ ծախսերի ծրագրում և ՀՀ 2026թ.  բյուջետային հայտի կազմման հիմքում դրվել են ՀՀ կառավարության 2021-2026թթ. ծրագրով որդեգրած և հաստատված սկզբունքները. Մասնավորապես՝ «տնտեսական քաղաքականության նպատակը պետք է դառնա աշխատատեղերի ստեղծումը, աշխատավարձերի բարձրացումը: Համապատասխանաբար, Կառավարության առաջիկա տնտեսական քաղաքականության հիմնական առանձնահատկությունը լինելու է ներառական տնտեսական աճի խթանումը։ Տնտեսությունը պետք է աճի բարձր տեմպերով` ծրագրային ժամանակահատվածում ՀՆԱ-ի աճի միջին տեմպը պետք է կազմի առնվազն 7 տոկոս»։ 
Հայաստանի Հանրապետությունում անկախ, անաչառ, մատչելի, արդյունավետ ու հաշվետու արդարադատության ձևավորման համար անհրաժեշտ է  դատավորի համար՝ առաջնորդվելով Սահմանադրության 164-րդ հոդվածի 10-րդ մասի պահանջով, սահմանել նրա բարձր կարգավիճակին և պատասխանատվությանը համապատասխանող վարձատրություն:   Բարձրագույն դատական խորհուրդը ելակետ է ընդունում այն դիրքորոշումը, ըստ որի՝ դատական դեպարտամենտում քաղաքացիական ծառայությունը ոչ միայն նեղ մասնագիտական և բարձր արհեստավարժություն պահանջող հանրային ծառայության տեսակ է, այլև կոչված է աջակցելու դատական իշխանության անկախությանը: Ոչ համարժեք նյութական ու սոցիալական ապահովությունը չի կարող գրավիչ դարձնել հանրային ծառայության այդ տեսակը և նպաստել, որպեսզի ներգրավվեն դատական իշխանության արդյունավետության խնդիրների լուծմանն ունակ մասնագետներ, միաժամանակ բարձր վարձատրություն է նախատեսում նաև արդարադատության իրականացմանը մասնակցող մյուս  պաշտոնատար անձանց համար ևս:
Պետական ծառայողների աշխատավարձերի բարձրացումը դատական համա¬կարգում բարեփոխումների իրականացման հաջողության հիմնական գրավական¬ներից մեկն է և այդ ոլորտում կոռուպցիայի դեմ պայքարի կարևորագույն ուղղություններից է: 
Դատական համակարգի 2026-2028 թվականների աշխատավարձի ֆոնդը հաշվարկվել է հետևյալ պաշտոնների համար՝
1.	Ինքնավար պաշտոններ զբաղեցնող անձանց վարձատրություն, այդ թվում՝
1.1 Բարձրագույն դատական խորհրդի անդամների վարձատրություն, 
1.2 Դատավորների վարձատրություն 
2. Վարչական պաշտոններ զբաղեցնող անձանց վարձատրություն, այդ թվում՝
 2.1 Դատական դեպարտամենտի ղեկավարի վարձատրություն.	
3. Պետական ծառայողների վարձատրություն , այդ   թվում՝
3.2 Քաղաքացիական ծառայողների վարձատրություն, 
3.3 Դատական  կարգադրիչների  վարձատրություն. 
4. Հայեցողական պաշտոններ զբաղեցնող անձանց վարձատրություն, այդ թվում՝
4.1 Բարձրագույն դատական խորհրդի նախագահի խորհրդականի, օգնականի, Բարձրագույն դատական խորհրդի անդամի օգնականի, ինչպես նաև դատավորի օգնականի վարձատրություն. 
5. Տեխնիկական սպասարկում իրականացնող անձանց վարձատրություն,
6. Դատավորների, քաղաքացիական ծառայողների և դատական կարգադրիչների հերթապահություն: 
1.1 Բարձրագույն դատական խորհրդի նախագահի և անդամների աշխատանքի վարձատրության հաշվարկման համար հիմք են հանդիսացել «ՀՀ դատական օրենսգիրք» սահմանադրական օրենքի  83-րդ հոդվածի 2-րդ և 4-րդ մասերը, ինչպես նաև «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 9-րդ, 12.1-րդ հոդվածները, 25-րդ հոդվածի 3-րդ մասը, ինչպես նաև նույն օրենքի հավելված 1-ը:
1.2 Դատավորների աշխատանքի վարձատրության հաշվարկման համար հիմք են հանդիսացել «ՀՀ դատական օրենսգիրք» սահմանադրական օրենքի 57-րդ հոդվածի 1-ին մասը, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 13-րդ, 25-րդ հոդվածի 3-րդ մասը և 32-րդ հոդվածի 6-րդ մասը, ինչպես նաև նույն օրենքի հավելված 1-ը:
«ՀՀ դատական օրենսգիրք» սահմանադրական օրենքի 56-րդ հոդվածի 1-ին, 57-րդ հոդվածի 3-րդ և «ՀՀ աշխատանքային օրենսգրք»-ի 170-րդ հոդվածի 2-րդ մասերի համաձայն 65 տարին լրացած դատավորներին՝ ամենամյա արձակուրդը չօգտագործելու համար տրվում է դրամական հատուցում: 2026 թվականի դատավորների աշխատանքի վարձատրության հաշվարկում ներառվել է նաև 2026 թվականին կենսաթոշակի գնացող դատավորների վերջնահաշվարկի գումարները՝ 71,279.1 հազ. ՀՀ դրամ:
2.1 Վարչական պաշտոն զբաղեցնող անձանց՝ Դատական դեպարտամենտի ղեկավարի, աշխատանքի վարձատրության հաշվարկման համար հիմք է հանդիսացել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 9-րդ հոդվածի 1-ին մասը, 25-րդ հոդվածի 3-րդ մասը,  ինչպես նաև նույն օրենքի հավելված 1-ը:
3.1 Քաղաքացիական ծառայողների աշխատանքի վարձատրության հաշվարկման համար հիմք են հանդիսացել 2018թ.-ի օգոստոսի 6-ի ԲԴԽ-31-Ո-74 «Բարձրագույն դատական խորհրդի աշխատակազմ՝ Դատական դեպարտամենտի պաշտոնների անվանացանկը և հաստիքների քանակը հաստատելու մասին» Բարձրագույն դատական խորհրդի որոշմամբ հաստատված քաղաքացիական ծառայության պաշտոնների անվանացանկը և հաստիքների քանակը, ինչպես նաև «Քաղաքացիական ծառայության մասին» ՀՀ օրենքի 26-րդ հոդվածի 2-րդ մասը,  համաձայն որի քաղաքացիական ծառայողների աշխատանքի վարձատրությունն իրականացվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքով (հավելված 9-ով): 
3.2 Դատական  կարգադրիչների  աշխատանքի վարձատրության հաշվարկման համար հիմք են հանդիսացել 2018թ.-ի օգոստոսի 6-ի ԲԴԽ-31-Ո-74 «Բարձրագույն դատական խորհրդի աշխատակազմ՝ Դատական դեպարտամենտի պաշտոնների անվանացանկը և հաստիքների քանակը հաստատելու մասին» Բարձրագույն դատական խորհրդի որոշմամբ հաստատված դատական կարգադրիչների ծառայության հաստիքների քանակը և պաշտոնների անվանացանկը, ինչպես նաև «Դատական դեպարտամենտում ծառայության մասին» ՀՀ օրենքի 66-րդ հոդվածի 2-րդ մասը,  համաձայն որի դատական ծառայողների աշխատանքի վարձատրությունն իրականացվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին»  ՀՀ օրենքով (հավելված 9-ով): 
Դատական  կարգադրիչների  աշխատանքի վարձատրության հաշվարկման համար հիմք են հանդիսացել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 8-րդ հոդվածի 2-րդ և 27-րդ հոդվածի  2-րդ  մասերը, ինչպես նաև ՀՀ Աշխատանքային օրենսգրքի  148-րդ, 156-րդ, 184-րդ և 185-րդ  հոդվածները:
4.1 Բարձրագույն դատական խորհրդի նախագահի խորհրդականի, օգնականի, ինչպես նաև Բարձրագույն դատական խորհրդի անդամի օգնականի աշխատանքի վարձատրության հաշվարկման համար հիմք են հանդիսացել 2018թ.-ի օգոստոսի 6-ի ԲԴԽ-31-Ո-74 «Բարձրագույն դատական խորհրդի աշխատակազմ՝ Դատական դեպարտամենտի պաշտոնների անվանացանկը և հաստիքների քանակը հաստատելու մասին» Բարձրագույն դատական խորհրդի որոշմամբ հաստատված հայեցողական պաշտոնների հաստիքների քանակը և պաշտոնների անվանացանկը, ինչպես նաև «Պետական պաշտոններ և պետական ծառայության պաշտոններ զբաղեցնող անձանց վարձատրության մասին»  ՀՀ օրենքի 9-րդ հոդվածի 1-ին մասը, 25-րդ հոդվածի 3-րդ մասը,  ինչպես նաև նույն օրենքի հավելված 1-ը:
5. Տեխնիկական սպասարկում իրականացնող աշխատողների աշխատանքի վարձատրության հաշվարկման համար հիմք են հանդիսացել «Պետական իշխանության մարմիններում քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը սահմանելու մասին» ՀՀ  Կառավարության  03.07.2014 թվականի  N737-Ն  որոշումը, ինչպես նաև 17.12.2013թ-ի «Նվազագույն ամսական աշխատավարձի մասին» ՀՀ օրենքը:
6. Բարձրագույն դատական խորհրդի 2024թ.-ի սեպտեմբերի 9-ի ԲԴԽ-84-Ո-69 որոշման համաձայն առաջին ատյանի դատարաններում սահմանվել է մինչդատական քրեական վարույթի նկատմամբ վերահսկողություն իրականացնող դատավորների հերթապահություն: Այդ իսկ պատճառով «Աշխատավարձ և աշխատավարձին հավասարեցված այլ վճարումներ» տողում ներառված է նաև աշխատանքային և ոչ աշխատանքային` տոնական և հիշատակի ու հանգստյան, օրերին կատարած աշխատանքի դիմաց տրվող վարձավճարը: Հերթապահություններին ներգրավված են լինելու և դատավորներ, և դատարանի աշխատակազմի աշխատակիցներ, և դատական կարգադրիչներ: Հաշվարկների կատարման համար հիմք են հանդիսացել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 8-րդ հոդվածի 2-րդ և 27-րդ հոդվածի 2-րդ մասերը, ՀՀ Աշխատանքային օրենսգրքի 156-րդ և 185-րդ հոդվածները:
«Աշխատողների աշխատավարձեր և հավելավճարներ» /411100/ հոդվածով 2026 թվականի համար պլանավորվել է 14,242,801.7 հազ. ՀՀ դրամ, 2027 թվականի համար՝ 14,318,243.1 հազ. ՀՀ դրամ, 2028 թվականի համար՝ 14,446,894.4 հազ. ՀՀ դրամ:
/Կից՝ տեղեկանք-հաշվարկները/:     

Պարգևատրումներ, դրամական խրախուսումներ և հատուկ վճարներ /411200/

Դատական համակարգի աշխատողների պարգևատրման ֆոնդի հաշվարկի համար հիմք է հանդիսացել  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 6-րդ հոդվածի 6-րդ մասը:
«Պարգևատրումներ, դրամական խրախուսումներ և հատուկ վճարներ» (411200) հոդվածով 2026 թվականի համար պլանավորվել է 651,723.6 հազ. ՀՀ դրամ, 2027 թվականի համար՝ 658,712.6 հազ. ՀՀ դրամ, 2028 թվականի համար՝ 659,564.6 հազ. ՀՀ դրամ:
/Կից՝ տեղեկանքը/

Քաղաքացիական և պետական ծառայողների պարգևատրում/411300/

Քաղաքացիական ծառայողների, ինչպես նաև դատական կարգադրիչների պարգևատրման ֆոնդի հաշվարկի համար հիմք է հանդիսացել  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 22-րդ հոդվածը:
«Քաղաքացիական և պետական ծառայողների պարգևատրում» (411300) հոդվածով 2026 թվականի համար պլանավորվել է 463,862.4 հազ. ՀՀ դրամ, 2027 թվականի համար՝ 471,141.8 հազ. ՀՀ դրամ, 2028 թվականի համար՝ 480,067.5 հազ. ՀՀ դրամ:
/Կից՝ տեղեկանքը/



Էներգետիկ ծառայություններ /421200/

Էներգետիկ և ջեռուցման ծառայությունների ձեռք բերման ծախսերը հաշվարկվել են, հիմք ընդունելով Կառավարության 28.04.2005 թվականի «ՀՀ պետական բյուջեի նախագծում ՀՀ պետական մարմինների գծով բյուջետային ծախսերի առանձին տեսակների` ջեռուցման, վառելիքի և էլեկտրաէներգիայի ձեռքբերման ծավալների հաշվարկման հիմքում դրվող նորմաները հաստատելու մասին» N629-Ն որոշումը, Հանրային ծառայությունները կարգավորող հանձնաժողովի 29.12.2021թ.  N478-Ն,  01.03.2022թ.  N83-Ն որոշումները:  
«Էներգետիկ ծառայություններ» (421200) հոդվածով 2026թ., 2027թ., 2028թ. յուրաքանչյուր տարվա համար պլանավորվել է 375,364.6 հազ. ՀՀ դրամ:
/Կից՝ տեղեկանքը/

Կոմունալ ծառայություններ/421300/

Ջրամատակարարման և ջրահեռացման ծառայությունների ձեռքբերման ծախսերը հաշվարկվել են` հիմք ընդունելով Կառավարության 23.09.2004թ. «ՀՀ պետական մարմինների կոմունալ ծախսերի նորմաներ սահմանելու մասին» N1536-Ն և 2005թ. մայիսի 12-ի թիվ 732-Ա որոշումները,  Հանրային ծառայությունները կարգավորող հանձնաժողովի 30.11.2021 թվականի «ՎԵՈԼԻԱ ՋՈւՐ» փակ բաժնետիրական ընկերության կողմից սպառողներին խմելու ջրի մատակարարման, ջրահեռացման և կեղտաջրերի մաքրման ծառայությունների մատուցման սակագների սահմանման մասին N405Ն  և Կառավարության 21.12.2017թ. «ՎԵՈԼԻԱ ՋՈւՐ» փակ բաժնետիրական ընկերության կողմից սպառողներին խմելու ջրի մատակարարման, ջրահեռացման և կեղտաջրերի մաքրման ծառայությունների մատուցման սակագների մեղմացման միջոցառման մասին որոշումները: Ջրամատակարարման և ջրահեռացման ծառայությունների ձեռքբերման ծախսերի հաշվարկման համար հիմք է հանդիսացել նաև 13.12.2007թ. N1490-Ն որոշումները, որոնցում չափանիշ է ծառայել հաստիքների քանակը և այդ ցուցանիշը ավելացվել է կապված դատական նիստերի դահլիճների ընդհանուր մակերեսի մեծությունը վարչական աշխատողի համար նախատեսված տարածքի նորմատիվային մեծության վրա բաժանելու արդյունքում: 
«Կոմունալ ծառայություններ» հոդվածով ներկայացված են նաև դեռատիզացիայի ծախսերը: Դեռատիզացիայի ծախսերի հաշվարկը կատարվել է համապատասխան վարչական տարածքի մակերեսի և միավոր քառակուսի մետրի համար սահմանված գնի հիման վրա: 
«Կոմունալ ծառայություններ» (421300) հոդվածով 2026թ., 2027թ., 2028թ. յուրաքանչյուր տարվա համար պլանավորվել է 36,314.6 հազ. ՀՀ դրամ:
/Կից՝ տեղեկանքը/

Կապի ծառայություններ/421400/

Հեռախոսային կապի ծառայությունների ձեռք բերման ծախսերը հաշվարկվել են Կառավարության 2005թ. մայիսի 12-ի թիվ 732-Ա որոշմամբ սահմանված նորմաներին և ՀՀ հանրային ծառայությունները կարգավորող հանձնաժողովի 24.08.2007 թվականի «ԱՐՄԵՆՏԵԼ» փակ բաժնետիրական ընկերության կողմից մատուցվող ծառայությունների սակագների սահմանման մասին N340-Ն որոշմամբ սահմանված սակագներին համապատասխան: 
2026 թվականի փոստային ծառայությունների ձեռք բերման ծախսերի  հաշվարկը կատարվել է հետևյալ կերպ՝ 1 գործի համար փոստային ծառայությունների միջին արժեք /6,080 ՀՀ դրամ/ * գործերի քանակ: 2026 թվականին փոստային ծառայությունների ձեռք բերման  համար գումարը պլանավորելիս հաշվի են առնվել 2024 թվականի փաստացի ծախսերը, Քրեական օրենսգրքում կատարված փոփոխությունների արդյունքում ավարտված գործերի  քանակի աճը:  
Էլեկտրոնային արդարադատության ներդրմամբ, ինչպես նաև հաշվի առնելով այն, որ Դատական դեպարտամենտի կենտրոնական մարմնում և նրա առանձնացված ստորաբաժանումներում գործում է «Դատական համակարգ» ծրագիրը, որի աշխատանքն ապահովվում է ինտերնետ կապի միջոցով՝ «Կապի ծառայություններ» հոդվածով պլանավորվել է «Ինտերնետ»  ցանցի մուտքի ապահովման ծառայությունների ծախսեր:
«Կապի ծառայություններ» (421400) հոդվածով 2026թ., 2027թ., 2028թ. յուրաքանչյուր տարվա համար պլանավորվել է 1,358,760.6 հազ. ՀՀ դրամ:
/Կից՝ տեղեկանքը/

Ապահովագրական ծախսեր /421500/

Ավտոտրանսպորտային միջոցների օգտագործումից բխող պատասխանատվության պարտադիր ապահովագրության գծով 2026թ., 2027թ., 2028թ. յուրաքանչյուր տարվա համար պլանավորվել է 470.0 հազ. ՀՀ դրամ` ըստ կնքված պայմանագրի: 
/Կից՝ տեղեկանքը/

Գործուղումներ /4221,4222/

«Ներքին գործուղումներ» /4221/ հոդվածով 2026թ., 2027թ., 2028թ. յուրաքանչյուր տարվա համար պլանավորվել է 32,138.5 հազ.ՀՀ դրամ Բարձրագույն դատական խորհրդի, Դատական դեպարտամենտի ղեկավարի և նրանց ուղեկցող խմբի, Դատական դեպարտամենտի կենտրոնական մարմնի աշխատակիցների գործուղման ծախսերն իրականացնելու համար, Դատական կարգադրիչների ծառայության կենտրոնական մարմնի աշխատակիցների մարզային դատարաններ այցելության համար: Ներքին գործուղման ծախսեր են նախատեսվել նաև Երևան քաղաքից 30 կմ և ավելի հեռավորության վրա գտնվող դատական, քաղաքացիական ծառայողների համար` պայմանավորված ՀՀ դատական դեպարտամենտի կենտրոնական մարմնում տեղի ունեցող խորհրդակցություններին ու սեմինարներին մասնակցելու, ինչպես նաև հաշվետվություններ հանձնելու անհրաժեշտությամբ: 
Ներքին գործուղումների հաշվարկը կատարվել է Կառավարության 29.12.2005թ. «Ծառայողական գործուղման մեկնած աշխատողների գործուղման ծախսերի հատուցման համար կատարվող վճարումների նվազագույն և առավելագույն չափերի ու վճարման կարգը սահմանելու  մասին»  N 2335-Ն որոշման համաձայն: Ճանապարհածախսի հաշվարկման համար հիմք է հանդիսացել ՀՀ տրանսպորտի, կապի և տեղեկատվական տեխնոլոգիաների նախարարության կայքում տեղակայված «Միջմարզային երթուղային ցանցի մրցույթով ներկայացված սակագներ»-ը:
«Արտասահմանյան գործուղումներ» /4222/ հոդվածով 2026թ., 2027թ., 2028թ. յուրաքանչյուր տարվա համար պլանավորվել է  15,000.0 հազ. ՀՀ դրամ գործուղման ծախս համապատասխան ոլորտի միջազգային կազմակերպությունների  հետ համագործակցության, փորձի փոխանակման, ինչպես նաև տարբեր  սեմինարներին մասնակցելու նպատակով: 
ՀՀ դատական համակարգը համագործակցում է հետևյալ միջազգային կառույցների հետ՝
1. Դատական խորհուրդների Եվրոպական Միավորման (ENJC) աշխատանքներին մասնակցություն,
2. Սնանկության գործերով ազգային խորհուրդների համաշխարհային ֆեդերացիա (INSOL), /հանդիպումներ Հայաստանում և արտերկրում, փորձի փոխանակում/,
3. Արդարադատության արդյունավետության եվրոպական հանձնաժողով (CEPEJ), /հանդիպումներ Հայաստանում և արտերկրում, փորձի փոխանակում/,
4. ԵՄ–ի  և ԵԽ-ի հետ համագործակցություն-TAIEX ծրագրի շրջանակներում, ԵՄ և ԵԽ կողմից իրականացվող «Աջակցություն Հայաստանում դատական բարեփոխումների  իրականացմանը ծրագրի շրջանակներում»  «Արդարադատության մոնիթորինգ» ծրագրի շրջանակներում, եվրոպացի փորձագետների հետ հանդիպումներ Հայաստանում և արտերկրում, փորձի փոխանակում,
5. Ֆրանսիայի Ստրասբուրգ քաղաքում գտնվող Մարդու իրավունքների եվրոպական դատարանում պարբերաբար կայանում են «Միջազգային նախադեպային իրավունքը տարբեր ոլորտներում» խորագրով բարձրաստիճան սեմինարներ, որին մասնակցելու են նաև նորաստեղծ ԲԴԽ անդամները,
6. Համագործակցություն «IRZ» միջազգային իրավական համագործակցության հիմնադրամի Հարավային Կովկասի տարածաշրջանային բաժնի հետ:
/Կից՝ տեղեկանքը/

Վարչական ծառայություններ/423100/

Հիմք ընդունելով ՀՀ վարչական դատավարության օրենսգրքի 58-րդ և 59-րդ, ՀՀ քրեական դատավարության օրենսգրքի 166-րդ և 167-րդ,  ՀՀ քաղաքացիական դատավարության օրենսգրքի 106-րդ  հոդվածները և հաշվի առնելով 2024 թվականին փաստացի ձեռք բերված  ծառայությունների ծավալները` դատավարությանը ներգրավված թարգմանիչներին վճարելու համար 2026թ., 2027թ., 2028թ. յուրաքանչյուր տարվա համար պլանավորվել է 89,065.0 հազ. ՀՀ դրամ, իսկ դատավարությանը ներգրավված թարգմանիչներին հատուցվող ճանապարհածախսի և գործուղման ծախսերի համար՝  3,000.0 հազ. ՀՀ դրամ:
ՀՀ քաղաքացիական դատավարության օրենսգրքի 16-րդ հոդվածի 6-րդ մասի պահանջի համաձայն՝ տեսողական խանգարումներ ունեցող անձանց համար դատական ակտերի հասանելիությունը մատչելի եղանակով ապահովման նպատակով նույն հոդվածով 2026թ., 2027թ., 2028թ.  պլանավորվել է նաև բրայլյան տպագրության ծախսեր, որը կազմում է 9,900.0 հազ. ՀՀ դրամ / 1 A4 ֆորմատի թղթի վրա 12 տառատեսակի  չափով հավաքած էջը = 9  A4 ֆորմատի թղթի վրա բրայլյան տպագրության. հաշվարկվում է, որ յուրաքանչյուր տարի միջինում կլինի մոտ 50 տվյալ ծառայության կարիքն ունեցող գործ, յուրաքանչյուրի եզրափակիչ դատական ակտը կկազմի միջինում 22 A4 ֆորմատի էջ,  ուստի պլանավորվող գումարը կլինի 9*50*22*1000=9,900.0 հազ. ՀՀ դրամ /բրայլյան տպագրության 1 էջի արժեքը 1000 դրամ է՝ ըստ «Զարտպրինտ» ՍՊԸ-ին  բանավոր հարցման/: 
Ընդհանուր առմամբ «Վարչական ծառայություններ» /423100/ հոդվածով 2026թ., 2027թ., 2028թ.  յուրաքանչյուր տարվա համար պլանավորվել է  101,965.0 հազ. ՀՀ դրամ:
/Կից՝ տեղեկանքը/      

Համակարգչային ծառայություններ /423200/

Դատաիրավական բարեփոխումների ԾԻԳ-ի կողմից դատարաններում ներդրված, ինչպես նաև ՀՀ դատարանների պահուստային ֆոնդի միջոցներով ձեռք բերված և ձեռք բերվող «Ֆեմիդա» նիստերի ձայնագրառման համակարգերի անխափան աշխատանքն ապահովելու նպատակով 2026, 2027, 2028 թվականներին պլանավորվել է 21,744.0 հազ. ՀՀ դրամ դատական նիստերի դահլիճներում տեղակայված թվով 212 «Ֆեմիդա» նիստերի ձայնագրառման համակարգերի տարեկան սպասարկումն ապահովելու համար: 
Դատական համակարգին առնչվող տեսանյութերի արտադրության, համապատասխան արխիվի ստեղծման, անհրաժեշտության դեպքում առկա նորությունների լուսաբանման համար տեղեկատվական տեսածրագրերի արտադրության ծառայությունների ձեռք  բերման նպատակով նախատեսվել է 5,370.0 հազ. ՀՀ դրամ: 
Հաշվարկման համար հիմք են հանդիսացել համապատասխան ծառայություններ մատուցող կազմակերպությունների գնային առաջարկները և Դատական դեպարտամենտի կողմից կատարված գնային հարցման պատասխանները:
2026 թվականին նախատեսվել է նաև 82,306.8 հազ. ՀՀ դրամ` համակարգչային ծրագրերի սպասարկման համար, այդ թվում`
· «Դատական համակարգ» ծրագրի սպասարկում – 36,000.0 հազ. ՀՀ դրամ  /12 ամիս*3,000.0 հազ. ՀՀ դրամ=36,000.0 հազ. ՀՀ դրամ/,
· Հայկական ծրագրի  /հաշվապ./ սպասարկում – 8,245.8 հազ. դրամ: Գինը վերցվել է <Հայկական Ծրագրեր> ընկերությանը կատարած հարցումից:
· Համաձայն Կառավարության աշխատակազմի ղեկավար-նախարարի 22.03.2016թ 02/36/3939-16 գրության և Կառավարության 12.11.2015թ. 1385-Ն որոշման՝ ինտերնետով հրապարակային և անհատական ծանուցման մասին ՀՀ օրենքի պահանջների կատարման նպատակով ՀՀ քաղաքացիներին և կազմակերպություններին ինտերնետի միջոցով անհատական ծանուցումներ ուղարկելու համար նախատեսված E-CITIZEN.AM էլեկտրոնային փոստի սպասարկման ծախս - 2,427.0   հազ. ՀՀ դրամ: 
· Mulbery էլեկտրոնային համակարգի սպասարկում - 432.0 հազ. ՀՀ դրամ *12=5,184.0 հազ. ՀՀ դրամ: 
· www.court.am կայքի համար Positive SSL սերտիֆիկատի ձեռք բերում - 10.0 հազ. ՀՀ դրամ: 
· «Էլեկտրոնային դատարան» դատական գործերի էլեկտրոնային կառավարման միասնական համակարգի քաղաքացիական գործերով մոդուլի ծրագրային ապահովման գործարկման նպատակով կարճ հաղորդագրությունների (sms) ուղարկման ծառայությունների ձեռք բերում - 500.0 հազ. ՀՀ դրամ:
· ՀՀ կառավարության 2024 թվականի հունիսի 14-ի թիվ 884-Ն որոշման պահանջներին համապատասխան Օպերատորի տվյալների մշակման կենտրոնում սերվերների վարձակալություն - 29,940.0 հազ. ՀՀ դրամ:
Ընդհանուր առմամբ «Համակարգչային ծառայություններ» /423200/ հոդվածով 2026թ., 2027թ., 2028թ.. յուրաքանչյուր տարվա համար պլանավորվել է  109,420.8 հազ. ՀՀ դրամ:
/Կից՝ տեղեկանքը/

Տեղեկատվական ծառայություններ /423400/

2026, 2027, 2028 թվականների համար պլանավորվել  է «Պաշտոնական տեղեկագրի» և «Գերատեսչական  նորմատիվ  ակտերի տեղեկագրի» բաժանորդագրության վճար, որը կազմում է 3,996.0 հազ. ՀՀ դրամ /18 առանձ. ստ.*222.0 հազ. դրամ/ բաժանորդագրության համար:
Բարձրագույն դատական խորհրդի, Դեպարտամենտի  կենտրոնական մարմնի և Վճռաբեկ դատարանի համար նախատեսվել է թերթերի բաժանորդագրության վճար` 1,138.8 հազ. ՀՀ դրամ, իսկ թերթերում, ամսագրերում և պարբերական հրատարակություններում հայտարարությունների հրապարակման ծառայությունների  համար` 18.0 հազ. ՀՀ դրամ:
Ձևաթղթերի, մատյանների, ամփոփաթերթերի և հաշվառման գրքերի  տպագրության ծառայությունների, շնորհավորական բացիկների ձեռք բերման նպատակով նախատեսվել է տպագրական ծառայությունների  ծախսեր, որը կազմում է  4,674.7 հազ. ՀՀ դրամ:
Ընդհանուր առմամբ «Տեղեկատվական ծառայություններ» /423400/ հոդվածով 2026թ., 2027թ., 2028թ.. յուրաքանչյուր տարվա համար պլանավորվել է  9,827.5 հազ. ՀՀ դրամ:
/Կից՝ տեղեկանքը/

Կառավարչական ծառայություններ/423500/

Հիմք ընդունելով ՀՀ քրեական դատավարության օրենսգրքի 166-րդ հոդվածը` դատավարությանը ներգրավված վկաներին, մասնագետներին և փորձագետներին վճարելու համար 2026թ., 2027թ., 2028թ. յուրաքանչյուր տարվա համար պլանավորվել է  25,900.0 հազ. ՀՀ դրամ, ինչպես նաև ՀՀ քրեական դատավարության օրենսգրքի 167-րդ, ՀՀ վարչական դատավարության օրենսգրքի 59-րդ, ՀՀ քաղաքացիական դատավարության օրենսգրքի 106-րդ  հոդվածները՝ դատավարությանը ներգրավված վկաներին, մասնագետներին և փորձագետներին հատուցվող ճանապարհածախսի և գործուղման ծախսերի համար 2026թ., 2027թ., 2028թ.  յուրաքանչյուր տարվա համար պլանավորվել է  2,750.0 հազ. ՀՀ դրամ:
Աուդիտորական ծառայությունների ձեռք բերման նպատակով 2026թ., 2027թ., 2028թ. յուրաքանչյուր տարվա համար պլանավորվել է  15,000.0 հազ. ՀՀ դրամ:
Ընդհանուր առմամբ «Կառավարչական ծառայություններ» /423500/ հոդվածով  2026թ., 2027թ., 2028թ.  յուրաքանչյուր տարվա համար պլանավորվել է 43,650.0 հազ. ՀՀ դրամ:   
/Կից՝ տեղեկանքը/

Ներկայացուցչական ծախսեր /423700/

Բարձրագույն դատական խորհուրդը միջազգային լավագույն փորձն ուսումնասիրելու և հաշվի առնելու նկատառումներով ակտիվ հանդիպումներ է ունենում միջազգային տարբեր կառույցների պատասխանատուների ու փորձագետների հետ: Հատկանշական են հանդիպումները Եվրոպայի խորհրդի Վենետիկի հանձնաժողովի նախագահի ու գլխավոր քարտուղարի, Եվրոպայի խորհրդի մարդու իրավունքների և իրավունքի գերակայության կենտրոնի նախագահի, Բարձրագույն դատարանների եվրոպական խորհրդակցական խորհրդի անդամների հետ:
Վերը նշված հանդիպումների կազմակերպման համար անհրաժեշտ են ներկայացուցչական ծախսեր:
Ընդհանուր առմամբ «Ներկայացուցչական ծախսեր» /423700/ հոդվածով  2026թ., 2027թ., 2028թ. յուրաքանչյուր տարվա համար պլանավորվել է 10,500.0 հազ. ՀՀ դրամ:
/Կից՝ տեղեկանքը/

Ընդհանուր բնույթի այլ ծառայություններ /423900/

2026, 2027, 2028 թվականների յուրաքանչյուր տարվա համար պլանավորվել է 54,508.9 հազ. ՀՀ դրամ, որից.
· Վերաքննիչ քրեական դատարանի և Արարատի և Վայոց ձորի մարզերի առաջին ատյանի ընդհանուր իրավասության դատարանի վարչական շենքերի ճակատային վիտրաժների և պատուհանների լվացում - 508.9 հազ.ՀՀ դրամ, 
· Դեպարտամենտի կենտրոնական պահեստից դատարաններ և հակառակը ապրանքների տեղափոխման համար բեռնման և բեռնաթափման նպատակով բանվորական ծառայությունների ձեռք բերում - 9,000.0 հազ.ՀՀ դրամ, 
· կնիքների, դրոշմակնիքների պատրաստման ծառայությունների ձեռք բերում - 1,000.0 հազ.ՀՀ դրամ,
· ավտոմեքենաների լվացման ծառայությունների ձեռք բերում - 2,000.0 հազ.ՀՀ դրամ, 
· գույքի տեղափոխման ծառայությունների ձեռք բերում - 3,000.0 հազ.ՀՀ դրամ,
· ԱՀԿ-ի սպասարկման աշխատանքների ձեռք բերում - 5,400.0 հազ.ՀՀ դրամ,
·  Ավտոտրանսպորտային փոխադրման ծառայության ձեռքբերում - 33,600.0 հազ.ՀՀ դրամ: 
Մասնագիտական ծառայություններ /424100/

2026, 2027, 2028 թվականների յուրաքանչյուր տարվա համար պլանավորվել է 52,358.9 հազ. ՀՀ դրամ, որից.
Բարձրագույն դատական խորհրդի և այն դատարանների շենքերում, որտեղ կա կենտրոնացված ջեռուցում, գազասարքավորումների տեխնիկական սպասարկման և կարգաբերման անհրաժեշտություն, նախատեսվել է համապատասխան ծախս, որը կազմում է 3,361.9 հազ. ՀՀ դրամ: Կաթսաների վերանորոգման, պահպանման ծառայությունների համար նախատեսվել է 3,359.0 հազ. ՀՀ դրամ, իսկ ջեռուցման համակարգերի շահագործման համար՝ 1,250.0 հազ. ՀՀ դրամ:
Հիմք ընդունելով «Տեխնիկական անվտանգության ապահովման պետական կարգավորման մասին» ՀՀ օրենքի 11-րդ հոդվածի 6-րդ կետը` համաձայն որի  շահագործվող արտադրական վտանգավոր օբյեկտները /կաթսաներ, վերելակներ և այլն/ ենթակա են  տեխնիկական անվտանգության փորձաքննության տարեկան առնվազն մեկ անգամ, համաձայն որի նախատեսվել է 1,700.0 հազ. ՀՀ դրամ, որից 1,500.0 հազ. ՀՀ դրամը` կաթսաների տեխնիկական անվտանգության  փորձաքննության ծառայության, իսկ 200.0 հազ. դրամը` վերելակների տեխնիկական անվտանգության համար: 
Դատարանների վարչական շենքերում տեղակայված տեսախցիկների և տեսաձայնագրիչների սպասարկման և վերանորոգման նպատակով, կախված շենքում առկա տեսախցիկների և տեսաձայնագրիչների քանակությունից, նախատեսվել է 4,388.0 հազ. ՀՀ դրամ,  իսկ հակահրդեհային անվտանգության փորձաքննության համար` 990.0 հազ. ՀՀ դրամ: 
Հակահրդեհային անվտանգության սարքավորումների վերանորոգման և գործող համակարգի ընդլայնման ծառայությունների ձեռք բերման նպատակով 2024 թվականին «Գնումների մասին» ՀՀ օրենքի 15-րդ հոդվածի 6-րդ մասի համաձայն կնքվել է պայմանագիր 80,000.0 հազ. ՀՀ դրամ առավելագույն գնով, որից 2024 թվականին ծախսվել է շուրջ 28,000.0 հազ. ՀՀ դրամ, 2025 թվականին նախատեսվում է իրականացնել ևս շուրջ 22,000.0 հազ. ՀՀ դրամ, իսկ տարբերությունը՝ 30,000.0 հազ. ՀՀ դրամ, պլանավորվել է իրականացնել 2026 թվականին:
Գնահատման հետ կապված խորհրդատվական ծառայությունների համար պլանավորվել է 1,400.0 հազ. դրամ:
Հիմք ընդունելով ՀՀ կառավարության 01.11.2018թ. թիվ 1222-Ն որոշումը, զենքի հետ անվտանգ վարվելու կանոնների ուսուցման նպատակով 2026 թվականին դատավորների հատուկ պատրաստականության դասընթացների անցկացման ծախսերի համար պլանավորվել է 150 դատավոր*39.4 հազ.դրամ= 5,910.0 հազ.դրամ /միավորի գնի հաշվարկի համար հիմք է հանդիսացել «ՀՀ ոստիկանության կրթահամալիր» ՊՈԱԿ-ի հատուկ պատրաստականության դասընթացների անցկացման ծախսերի նախահաշիվը/:
/Կից՝ տեղեկանքը/


Շենքերի և կառույցների ընթացիկ նորոգում և պահպանում/425100/

Դատարանների բնականոն գործունեությունը և նորմալ աշխատանքային պայմաններն ապահովելու նպատակով շենքերի ընթացիկ նորոգման ծախսերը նախատեսվել են ՀՀ կառավարության կողմից կիրառվող միասնական մոտեցմամբ՝ տվյալ մարմնի կողմից օգտագործվող (բացառությամբ վարձակալած) տարածքների համար՝ 1քմ-ը 800 դրամ հաշվարկով, որի արդյունքում «Շենքերի և կառույցների ընթացիկ նորոգում և պահպանում» /425100/ հոդվածով 2026թ., 2027թ., 2028թ. յուրաքանչյուր տարվա համար պլանավորվել է 68,622.2 հազ. ՀՀ դրամ:


	Հ/Հ
	Դատարաններ
	4251

	
	
	Շենքերի պահպանման և շահագործման ծառայություններ

	1
	ԲԴԽ 
	3,007.7

	2
	Վճռաբեկ դատարան
	5,604.8

	3
	Վերաքննիչ քաղաքացիական դատարան
	2,000.0

	4
	Վերաքննիչ քրեական դատարան
	2,803.2

	5
	Վերաքննիչ վարչական դատարան
	3,847.4

	6
	Վարչական դատարան
	2,151.4

	7
	Արագածոտնի մարզի առաջին ատյանի ընդհանուր իրավասության դատարան
	2,544.2

	8
	Արարատ և Վայոց Ձոր մարզերի ընդհանուր իրավասության դատարան
	3,120.0

	9
	Արմավիրի մարզի առաջին ատյանի ընդհանուր իրավասության դատարան
	1,597.8

	10
	Գեղարքունիքի մարզի առաջին ատյանի ընդհանուր իրավասության դատարան
	4,149.6

	11
	Լոռու մարզի առաջին ատյանի ընդհանուր իրավասության դատարան
	3,529.0

	12
	Կոտայքի մարզի առաջին ատյանի  ընդհանուր իրավասության դատարան
	2,855.2

	13
	Շիրակի մարզի առաջին ատյանի ընդհանուր իրավասության դատարան
	5,341.4

	14
	Սյունիքի մարզի առաջին ատյանի ընդհանուր իրավասոության դատարան
	1,809.7

	15
	Տավուշի մարզի առաջին ատյանի ընդհանուր իրավասության դատարան
	3,533.9

	16
	Սնանկության դատարան
	2,144.0

	17
	Հակակոռուպցիոն դատարան
	 

	18
	Վերաքննիչ հակակոռուպցիոն դատարան
	1,466.6

	19
	Երևան քաղաքի առաջին ատյանի ընդհանուր իրավասության քաղաքացիական դատարան
	6,842.6

	20
	Երևան քաղաքի առաջին ատյանի ընդհանուր իրավասության քրեական դատարան
	10,273.7

	 
	Ընդամենը` ըստ ծառայության
	68,622.2

	 
	Ընդամենը` ըստ հոդվածի
	68,622.2





Մեքենաների և սարքավորումների ընթացիկ նորոգում և պահպանում/425200/

Դատարաններին հատկացված համակարգիչների անխափան աշխատանքն ապահովելու համար  անհրաժեշտություն է առաջանում օգտվելու համակարգիչների  սպասարկման ծառայություններից: Այդ նպատակով  «Մեքենաների և սարքավորումների ընթացիկ նորոգում և պահպանում» հոդվածով գրասենյակային մեքենաների և սարքավորումների տեխնիկական սպասարկման և նորոգման ծառայությունների համար 2026 թվականի համար նախատեսվել է 9,900.0 հազ. ՀՀ դրամ: 
Մեքենաների ընթացիկ նորոգման աշխատանքներն իրականացնելու համար 2026 թվականի համար պլանավորվել է   2,350.0 հազ. ՀՀ դրամ /10 մեք. * 235.0 հազ. ՀՀ դրամ/:
Հաշվարկների հիմքում ընկած են նախորդ տարիների փաստացի ծախսերը, կնքված պայմանագրերը:
/Կից` տեղեկանքը/

Գրասենյակային նյութեր և հագուստ/426100/

2026 թվականի համար գրասենյակային պիտույքների ձեռք բերման համար նախատեսված ծախսերի հաշվարկը կատարվել է` հաշվի առնելով 2024 թվականին դատավորների թվակազմը շուրջ 10 դատավորի հաստիքով ավելացմամբ պայմանավորված դատական գործերի քանակի կանխատեսվող աճը, պարզեցված վարույթի մինչև 2 մլն. գումարի քաղաքացիական գործերը նոտարների կողմից քննվելու օրենսդրական փոփոխության արդյունքում գործերի քանակի նվազումը, Քրեական օրենսգրքում կատարված փոփոխությունների արդյունքում ավարտված գործերի քանակի աճը: 
Հագուստի ձեռք բերման ծախսերի  հաշվարկը  կատարվել է Կառավարության 20.12.2018 թվականի «Դատական կարգադրիչի համազգեստի, Դատական կարգադրիչի համազգեստի տարբերանշանների և խորհրդանշանի նկարագիրը սահմանելու և Հայաստանի Հանրապետության կառավարության 2008 թվականի հունվարի 17-ի թիվ 43-Ա որոշումն ուժը կորցրած ճանաչելու մասին» թիվ 1517-Ա որոշմամբ և գնումների անվանացանկով նախատեսված պարբերական մրցույթի հիման վրա կնքված պայմանագրերի ապրանքների գներին և ներկայացված գնային առաջարկներին  համապատասխան: 
Այսպիսով՝ 2026թ. «Գրասենյակային նյութեր և հագուստ» հոդվածով նախատեսվել է տարեկան 300,699.7 հազ. ՀՀ դրամ ծախս, որից  65,794.6 հազ.դրամի հագուստ և համազգեստ և 234,905.1 հազ.դրամի գրասենյակային նյութեր:
/Կից՝ տեղեկանքը/

Տրանսպորտային նյութեր/426400/
Տրանսպորտային նյութեր ձեռք բերելու նպատակով 2026, 2027, 2028 թվականների յուրաքանչյուր տարվա համար պլանավորվել է 10,367.0 հազ. ՀՀ դրամ /մեկ ավտոմեքենայի հաշվով`  1,036.7 հազ. ՀՀ դրամ * 10 մեքենա/:
Կենցաղային և հանրային սննդի նյութեր /426700/

2026, 2027, 2028 թվականների յուրաքանչյուր տարվա համար կենցաղային և հանրային սննդի նյութեր հոդվածով նախատեսվել են առավել անհրաժեշտ կենցաղային նյութերի և ապրանքների ձեռք բերման ծախսեր` 34,041.5 հազ.դրամ: 
/Կից՝ տեղեկանքը/

Հատուկ նպատակային այլ նյութեր/426900/

2026, 2027, 2028 թվականների յուրաքանչյուր տարվա համար «Հատուկ նպատակային այլ նյութեր» /4269/  տնտեսագիտական դասակարգման հոդվածով պլանավորվել է 18,870.3 հազ. ՀՀ դրամ` նորանշանակ դատավորների, ինչպես նաև մի դատարանից մեկ այլ դատարան տեղափոխվող դատավորների համար կնիքներ, դրոշմակնիքներ, ՀՀ  դրոշ, ՀՀ զինանշան, համակարգչային տեխնիկայի մասեր ձեռք բերելու նպատակով: 
/Կից՝ տեղեկանքը/
Այլ նպաստներ բյուջեից/472900/

2026, 2027, 2028 թվականների յուրաքանչյուր տարվա համար պլանավորվել է 157,216.8 հազ. ՀՀ դրամ, որից.
· Հիմք ընդունելով ՀՀ դատական օրենսգիրք սահմանադրական օրենքի 57-րդ հոդվածի 5-րդ կետը և Կառավարության 28.06.2018թ. «Իր մշտական բնակության վայրից դուրս պաշտոնի նշանակված դատավորին տվյալ վայրում բնակարանի վարձին համարժեք փոխհատուցում տրամադրելու կարգը, առավելագույն չափն ու ժամկետը սահմանելու մասին» թիվ 717-Ն որոշումը «Այլ նպաստներ բյուջեից» հոդվածով նախատեսվել է բնակարանների վարձակալության գումար՝ իրենց մշտական բնակության վայրից դուրս աշխատող դատավորների համար: Մշտական բնակության վայրից դուրս  աշխատող մեկ  դատավորի համար տարեկան նախատեսվել է Երևան քաղաքի դեպքում` 100000*28/դատավոր/*12=33,600.0 hազ. ՀՀ դրամ, այլ վայրերի դեպքում՝ 70000*41/դատավոր/*12=34,440.0 hազ. ՀՀ դրամ բնակարանի վարձակալության գումար:
· ՀՀ դատական օրենսգիրք սահմանադրական օրենքի 100-րդ հոդվածի 2-րդ կետի դրույթը և ՀՀ կառավարության 10.07.2018թ. «Դատավորների թեկնածուների հավակնորդների ցուցակի համալրման նպատակով անցկացվող որակավորման գրավոր քննության հարցերը մշակողների վարձատրության, որակավորման գրավոր քննության արդյունքների գնահատման հանձնաժողովի անդամներին վճարվող հատուցման չափը և կարգը սահմանելու և ՀՀ կառավարության 2017 թվականի դեկտեմբերի 14-ի N1597-Ն որոշումն ուժը կորցրած ճանաչելու մասին» թիվ 763-Ն որոշման պահանջն ապահովելու նպատակով բյուջետային ծախսերի տնտեսագիտական դասակարգման «Այլ նպաստներ բյուջեից» /4729/ հոդվածով նախատեսվել է դատավորների թեկնածուների որակավորման գրավոր քննությունների հարցեր մշակողի վարձատրություն 1,800.0 հազ. ՀՀ դրամ /2 անձ x 3 քննություն x 6 տարբերակ x 50.0 հազ.դրամ/: Այս հոդվածով նախատեսվել է նաև դատավորների թեկնածուների որակավորման քննությունների աշխատանքների ստուգման և գնահատման նպատակով ձևավորված գնահատման հանձնաժողովի հատուցման գումարները՝ 10,500.0հազ. ՀՀ դրամ /100 դիմորդ x 3 քննություն x 7 անդամ x 5.0 հազ.դրամ/:
· Հիմք ընդունելով «ՀՀ Դատական օրենսգիրք» ՀՀ սահմանադրական օրենքի 77-րդ հոդվածը և ՀՀ կառավարության 2020 թվականի հուլիսի 30-ի «Դատավորների ընդհանուր ժողովի Էթիկայի և կարգապահական հարցերի հանձնաժողովի, Դատավորների գործունեության գնահատման հանձնաժողովի և Ուսումնական հարցերի հանձնաժողովի դատավոր չհանդիսացող անդամին հատուցում վճարելու կարգը և չափը սահմանելու մասին» թիվ 1282-Ն որոշումը, ինչպես նաև «ՀՀ Դատական օրենսգիրք» ՀՀ սահմանադրական օրենքում և ՀՀ կառավարության 2020 թվականի հուլիսի 30-ի թիվ 1282-Ն որոշման մեջ լրացումներ և փոփոխություններ կատարելու մասին իրավական ակտերի նախագծերը, այն է՝ Դատավորների ընդհանուր ժողովի Էթիկայի և կարգապահական հարցերի հանձնաժողովի անդամների թվաքանակի ավելացում, որի արդյունքում դատավոր չհանդիսացող անդամների թիվը կավելանա 3-ով, և Խորհրդատվական հանձնաժողովի ստեղծում, որի դատավոր չհանդիսացող անդամների թիվը կկազմի 2, բյուջետային ծախսերի տնտեսագիտական դասակարգման «Այլ նպաստներ բյուջեից» /4729/ հոդվածով նախատեսվել է 76,876.8 հազ. ՀՀ դրամ:
	
	
	
	
	
	

	Հ Ա Շ Վ Ա Ր Կ

	Դատավորների ընդհանուր ժողովի հանձնաժողովների ոչ դատավոր անդամների հատուցման

	 
	 
	 
	 
	 
	 
	 

	հ/հ
	Անվանումը
	Չափի
միավորը
	Բազային աշխատավարձ /դրամ/
	Գործակից
	Անդամների քանակ
	Հատուցման 
տարեկան գումարը 
/հազ. դրամ/

	1
	Էթիկայի և կարգապահական հարցերի հանձնաժողովի ոչ դատավոր անդամների հատուցում
	դրամ
	83200
	7
	5
	34,944.0

	2
	Ուսումնական հարցերի հանձնաժողովի ոչ դատավոր անդամների հատուցում
	դրամ
	83200
	7
	2
	13,977.6

	3
	Դատավորների գործունեության գնահատման հանձնաժողովի ոչ դատավոր անդամների հատուցում
	դրամ
	83200
	7
	2
	13,977.6

	4
	Խորհրդատվական հանձնաժողովի ոչ դատավոր անդամների հատուցում
	դրամ
	83200
	7
	2
	13,977.6

	 
	Ընդամենը
	 
	 
	 
	 
	76,876.8



/Կից՝ տեղեկանքը/


Պարտադիր վճարներ /482300/

Դեպարտամենտի և նրա առանձնացված ստորաբաժանումների պահպանման ծախսերի «Պարտադիր վճարներ» հոդվածով պլանավորվել է 63.0 հազ. ՀՀ դրամ` ծառայողական ավտոմեքենաների  համար բնապահպանական վճարներ կատարելու նպատակով: 
Ավտոմեքենաների տեխնիկական զննության համար նախատեսվել է 90.0 հազ. ՀՀ դրամ /հաշվարկման հիմքում դրված է «Հարկային օրենսգրք»-ի 168-րդ հոդվածը/: 
Ինչպես նաև պլանավորվել է 4.2 հազ.դրամ՝ վերը նշված վճարների վճարման ժամանակ առաջացող բանկային միջնորդավճարների համար:
Աղբահանության վճարը հաշվարկվել է «Աղբահանության և սանիտարական մաքրման մասին» ՀՀ օրենքի 14-րդ հոդվածի 2-րդ մասի համաձայն և պլանավորվել է 20,889.1 հազ.դրամ:
Դատավորների և քաղաքացիական ծառայողների էլեկտրոնային ստորագրության ակտիվացման տարեկան վճարներ կատարելու նպատակով պլանավորվել է 1,240.8 հազ.դրամ:
Երևան քաղաքում ավտոկայանատեղի տեղական տուրքի վճարման նպատակով պլանավորվել է 1,650.0 հազ.դրամ:
Դատական դեպարտամենտի կողմից տարվա ընթացքում իրականացվող զանազան պետական տուրքերի վճարման նպատակով պլանավորվել է 2,000.0 հազ.դրամ:
Ընդհանուր առմամբ «Պարտադիր վճարներ» /482300/ հոդվածով  2026թ., 2027թ., 2028թ. յուրաքանչյուր տարվա համար պլանավորվել է 25,937.1 հազ. ՀՀ դրամ:
/Կից՝ տեղեկանքը/

Այլ ծախսեր/486100/
    
Հիմք ընդունելով ՀՀ դատական օրենսգրքի 38-րդ հոդվածի 10-րդ կետը ՀՀ դատարանների  պահուստային ֆոնդի  ձևավորման համար՝ 2026 թվականի համար պլանավորվել է  370,550.4 հազ. ՀՀ դրամ, 2027 թվականի համար՝  364,912.8  հազ. ՀՀ դրամ, 2028 թվականի համար՝  368,060.9  հազ. ՀՀ դրամ:

Վարչական սարքավորումներ /512200/

Ամորտիզացիոն ժամկետը լրացած գույքը նորերով փոխարինելու նպատակով 2026 թվականին «Վարչական սարքավորումներ» /512200/ հոդվածով պլանավորվել է ձեռք բերել 340,847.7 հազ.դրամի վարչական սարքավորումներ, որից` 311,779.7 հազ. ՀՀ դրամի տեխնիկայի միջոցներ (համակարգչային և այլ սարքավորումներ) և 29,068.0 հազ. ՀՀ դրամի` գրասենյակային գույք:
[bookmark: bookmark55]/Կից տեղեկանքը/

